
Opcinski sud u Sarajevu




BOSNA I HERCEGOVINA

FEDERACIJA BOSNA I HERCEGOVINA 
KANTON SARAJEVO

OPĆINSKI SUD U SARAJEVU
Br. 065-0-Su-17-000 550
Sarajevo,10.05.2017. godine


Na osnovu člana 70. Zakona o javnim nabavama (Sl. glasnik BiH“ broj 39/14), Rješenja URŽ-a , ispostava Mostar br.: JN2-03-07-1-365-9/17 od 27.04.2017. godine, člana 18. Pravilnika o unutrašnjoj organizaciji Općinskog suda u Sarajevu broj: 065-0-SU-13-003056 od 17.10.2013. godine, na preporuku Komisije za javnu nabavu formirane Rješenjem broj: 065-0-SU-17-000151  od 23.01.2017.  godine u postupku javne nabave usluga: Nabava usluga osiguranja LOT 1 Vozila,  Općinskog suda u Sarajevu,   Predsjednik suda  d o n o s  i: 

ODLUKA

o izboru najpovoljnijeg ponuđača

Član 1.




Prihvaća se Preporuka Komisije za javne nabave i Okvirni sporazum  u iznosu od 12.000,00  KM bez PDV-a za nabavu usluga: Nabava usluga osiguranja, LOT 1 Vozila, za potrebe  Općinskog suda u Sarajevu dodjeljuje se najpovoljnijem ponuđaču „Sarajevo osiguranje d.d. Sarajevo “, a prema pristigloj ponudi br.: 01-952/17 od 24.03.2017.  godine  kao najbolje ocijenjenom. 

Član 2. 

(1) Prijedlog  Okvirnog sporazuma  dostavit će se na potpis izabranom ponuđaču nakon isteka roka od 15 (petnaest) dana od dana kada su svi ponuđači obaviješteni o ishodu postupka

(2) Izabrani ponuđač je dužan dostaviti dokaze o kvalificiranosti u roku od 5 (pet)  dana nakon što svi učesnici budu obaviješteni od strane Ugovornog organa o rezultatima postupka nabave a u skladu sa točkom 12. i 13.2 Tenderske dokumentacije 

(3) U slučaju da izabrani ponuđač propusti da dostavi dokaze o kvalificiranosti u navedenom roku ili dostavi neprihvatljive dokaze, ova odluka će se poništiti. 

Član 3. 

Ova odluka objavit će se na web stranici suda, www.oss.ba, istovremeno sa upućivanjem iste ponuđačima koji su sudjelovali  u postupku javne nabave, u skladu sa članom 70. stav (6) Zakona o javnim nabavama.
Obrazloženje




Postupak javne nabave pokrenut je Odlukom o pokretanju postupka javne nabave broj: 065-0-SU-17-000550– Nabava usluga osiguranja, LOT 1 Vozila, od 10.03.2017. godine  za potrebe Općinskog suda u Sarajevu. Javna nabava je provedena putem Otvorenog postupka za dostavu ponuda. 

Procijenjena vrijednost javne nabave bez PDV-a iznosi do 12.000,00 KM. LOT 1 

Tekst Otvorenog postupka za Nabavu usluga osiguranja učinjen je dostupnim svim zainteresiranim  ponuđačima, na portalu javnih nabava e-Procurement uz  objavljeno obavještenje o nabavi pod brojem 1299-1-2-28-3-4/17  dana 15.03.2017. godine.
U skladu sa Odlukom o pokretanju postupka, Komisija za provođenje postupka javne nabave formirana Rješenjem broj: 065-0-SU-17-000 151 od 23.01.2017.  godine je sprovela proceduru nabave, obavila javno otvaranje ponuda, sačinila i  dostavila Zapisnik o pregledu i ocjeni  ponuda.
U zapisniku  o pregledu i ocjeni ponuda broj: 065-0-SU-17-000550  od  07.04.2017.  je utvrđeno sljedeće:

· da je ukupan broj pristiglih ponuda sedam  (7) 

· da je blagovremeno zaprimljeno ukupno sedam  (7) ponuda
· da  pet  (5) ponuda ispunjavaju  uslove propisane od strane Ugovornog organa i dostavljene su od strane : Euroherc d.d. Sarajevo, ASA osiguranje d.d. Sarajevo, Sarajevo osiguranje d.d. Sarajevo, Zovko osiguranje d.d. Žepče i DD za osiguranje VGT Visoko
· da dvije (2) ponude nisu prihvatljive za Ugovorni organ i dostavljene su od strane: Triglav osiguranje d.d.  Sarajevo i BSO Osiguranje d.d. Sarajevo. 

Na ime spomenutog Zapisnika o pregledu i ocjeni ponuda , kao i preporuke Komisije o izboru najpovoljnijeg ponuđača u predmetnom  postupku javne nabave , Ugovorni organ je 10.04.2017. godine donio Odluku broj: 065-0-SU-17-000 550 o izboru najpovoljnijeg ponuđača kojom se Okvirni sporazumza nabavu usluga osiguranja LOT 1 Vozila dodjeljuje najpovoljnijem ponuđaču Euroherc osiguranje d.d. Sarajevo. Dana 10.04.2017. godine svi su ponuđači obaviješteni o rezultatu predmetne nabave. 
Na Odluku o izboru br.: 065-0-SU-17-000 550 od 10.04.2017. godine, odbijeni ponuđač Sarajevo osiguranje d.d. Sarajevo izjavljuje žalbu dana 11.04.2017. godine. 

U svojoj žalbi  žalitelj navodi sljedeće: „Naime citiranom odlukom je ponuda ponuđača Sarajevo osiguranje d.d. odbačena iz razloga: Ponuđač Sarajevo osiguranje d.d. jer nije zadovoljio uslov iz točke 13.3 tenderske dokumentacije za predmetnu nabavu, odnosno da ima uredno izvršena najmanje dva ugovora za pružanje predmetne usluge u protekle tri godine, a predmetne usluge u skladu s TD su osiguranje vozila koje obuhvaćaju osiguranje od autoodgovornosti i kasko osiguranje. Ugovorni organ je propustio da utvrdi pravo činjenično stanje, odnosno da je ponuđač Sarajevo osiguranje d.d. Sarajevo u svojoj ponudi na stranicama 45 i 46 dostavio potvrde koje u potpunosti zadovoljavaju uslove iz tenderske dokumentacije. 

Žalitelj traži od ugovornog organa da poništi gore navedenu odluku, te izvrši ponovni izbor najpovoljnijeg ponuđača u skladu s uslovima iz tenderske dokumentacije. 

Ugovorni organ je po primiku žalbe utvrdio da je žalba blagovremena, dopuštena i izjavljena od ovlaštenog lica ali neosnovana i zajedno ju  s izjašnjenjem i ostalom dokumentacijom dostavio Uredu za razmatranje žalbi ispostava Mostar (zaprimljena 18.04.2017. godine kod URŽ-a). 
Dana 04.05.2017. godine Ugovorni organ je zaprimio Rješenje URŽ-a ispostava Mostar broj: JN2-03-07-1-365-9/17 od 27.04.2017. godine kojim se usvaja žalba ponuđača Sarajevo osiguranje d.d. Sarajevo i poništava se :

Odluka o izboru najpovoljnijeg ponuđača br.: 065-0-SU-17-000 550 od 10.04.2017. godine kojom je Okvirni sporazum dodijeljen ponuđaču Euroherc osiguranje d.d. Sarajevo. Usvaja se zahtjev žalitelja za povrat uplaćenih sredstava na ime naknade žalbenog postupka i iznosu od 266,67 KM. 
Na osnovu donešenog Rješenja Ureda za razmatranje žalbi-ispostava Mostar, Komisija  zadužena za provedbu predmetnog postupka javne nabave je dana 08.05.2017. godine pristupila postupku ponovne ocjene i pregleda ponuda i utvrdila sljedeće:

Da su ponude koje su dostavili sljedeći ponuđači: Sarajevo osiguranje d.d. Sarajevo, Euroherc osiguranje d.d. Sarajevo, Zovko osiguranje d.d. Žepče, DD za osiguranje VGT Visoko, ASA osiguranje d.d. Sarajevo ispunjavaju  sve  uslove za kvalifikaciju u skladu s točkama 12. i 13. TD za predmetnu nabavu i ostale uslove propisane od strane Ugovornog organa i Komisija utvrđuje da su prethodno navedeni ponuđači dostavili u potpunosti prihvatljive ponude za Ugovorni organ. 

Naziv i sjedište ponuđača čije ponude se odbijaju na osnovu rezultata pregleda i ocjene ponuda , te obrazloženje razloga za njihovo odbijanje:

1-Triglav osiguranje d.d. Sarajevo budući da nije dostavljeno pojašnjenje cijena ponuđenih stavki (a, b i c), tj. da li se ponuđene cijene za obvezno osiguranje od AO, zeleni karton i kasko osiguranje odnose na dvije godine.

2-BSO osiguranje d.d. Sarajevo budući da nije dostavljeno pojašnjenje cijena ponuđenih stavki (a, b i c) tj. da li se ponuđene cijene za obvezno osiguranje od AO, zeleni karton i kasko osiguranje odnose na dvije godine. 

Uzimajući u obzir da je komisija u cijelosti pravilno postupila i da je izbor najpovoljnijeg ponuđača izvršen u skladu sa Zakonom o javnim nabavama, podzakonskim aktima i tenderskoj dokumentaciji u cijelosti se prihvaća Zapisnik o pregledu i ocjeni ponuda.

Tabelarni pregled pristiglih ponuda  – rang lista prihvatljivih ponuđača za nabavu usluga: Nabava usluga osiguranja LOT 1 Vozila, za potrebe Općinskog suda u Sarajevu glasi:

	R.B.
	Naziv ponuđača
	Vrijednost ponude bez PDV-a

	1.
	Sarajevo osiguranje d.d.

Sarajevo
	6.187,15 KM

5.568,44 KM (primjenjujući

Preferencijal 10 %)

	2.
	Euroherc d.d. Sarajevo
	6.863,80 KM

6.152,42 KM (primjenjujući

Preferencijal 10 %)

	3.
	DD za osiguranje „VGT 

Visoko“
	8.753,22 KM

7.877,90 KM (primjenjujući

Preferencijal 10%)

	4.
	Zovko osiguranje d.d.

Žepče
	7.950,48 KM

Ne primjenjuje se

preferencijal  10 %

	5.
	ASA osiguranje d.d.

Sarajevo
	9.397,92 KM

8.458,13 KM (primjenjujući

Preferencijal 10 %)


U skladu sa kriterijem najniža cijena tehnički prihvatljive ponude, Okvirni sporazum  za nabavu usluga: Nabava usluga  osiguranja, LOT 1 Vozila , za potrebe  Općinskog suda u Sarajevu dodjeljuje se ponuđaču „Sarajevo osiguranje d.d. Sarajevo.“  na period  od 24  mjeseca  od dana zaključivanja, u iznosu od 12.000,00 KM bez PDV-a.
PRAVNA POUKA 

Svaki ponuđač koji ima legitimni interes u predmetnom postupku javne nabave, a koji smatra da je ugovorni organ  u toku postupka prekršio jednu ili više odredbi  Zakona o javnim nabavama ima pravo priložiti žalbu u pisanoj formi u roku od 10  (deset) dana od dana prijema ove odluke u skladu sa članom 99. i 101. Zakona.

Prilog:

1. - Zapisnik o pregledu i ocjeni ponuda broj: 065-0-SU-17-000550 od  10.05.2017. godine
Dostaviti: 

1.   Svim učesnicima u postupku

2.   Komisija za javne nabave

3.   Služba računovodstva

4.   a/a

